
ШАРҚ ВА ҒАРБ МУТАФАККИРЛАРИ 

ПСИХОЛОГИК ҚАРАШЛАРИНИНГ БОЛА ТАРБИЯСИДАГИ 

АҲАМИЯТИ 

                                    

Ҳакимова Фазолат Хошимовна,  
Бухоро давлат университети 

 Психология ва социология 

кафедраси ўқитувчиси  

 

Ушбу мақолада бола тарбиясида Шарқ ва Ғарб мутафаккирларининг психологик қарашлари 

келтирилган бўлиб бунда боланинг ижтимоий психологик мослашув шакилланишининг ўзига хос 

хусусиятлари ва бу жараѐнда болада кечадиган нотўғри психологик ривожланишлар бу жараѐнда 

ота-оналарнинг болалар билан олиб борилаѐтган муносабатлари, Ота-она ва фарзандлар 

муносабати, эр ва хотин, қайнона ва келин ўртасидаги муносабатларни болалар руҳиятига таъсири 

ва оилада она ва бола муносабатларини ташкил этишда, минг йиллар давомида аждодларимиз амал 

қилиб келган, халқимиз руҳиятига, турмуш тарзи, урф-одатларнинг ўрни ѐритиб берилган.   

Калит сўзлар: конструктив мулоқот, коррекцион бузилиш, ижтимоий тарққиѐт, муносабат, 

агрессивлик, ўжарлик, тортинчоқлик, ижтимоий психологик мослашув. этнопсихология, совет 

маданияти , жамоа онгсизлиги, оммавий маданият, ота-она ва фарзандлар муносабати. 

 

ЗНАЧЕНИЕ ПСИХОЛОГИЧЕСКИХ ВЗГЛЯДОВ ВОСТОЧНЫХ И ЗАПАДНЫХ 

МЫСЛИТЕЛЕЙ ПРИ ВОСПИТАНИИ ДЕТЕЙ  

 

В данной статье представлены психологические взгляды восточных и западных мыслителей 

на воспитание ребенка в связи с особенностями формирования у ребенка социально-психологической 

адаптации и ошибочными психологическими разработками, которые претерпевает ребенок в 

процессе воспитания, влияние на психику детей взаимоотношений родителей с детьми, 

взаимоотношений родителей и детей, взаимоотношений мужа и жены, свекрови и невестки, и в 

организации взаимоотношений матери и ребенка в семье, которой на протяжении тысячелетий 

руководствовались наши предки, осветилась роль нравов, образа жизни, обычаев нашего народа. 

Ключевые слова: конструктивное общение, коррекционное расстройство, социальная 

дезадаптация, установка, агрессивность, упрямство, робость, социально-психологическая 

адаптация. этнопсихология, советская культура, коллективное бессознательное, массовая 

культура, отношения родителей и детей. 

 

PSYCHOLOGICAL VIEWS IN THE UPBRINGING OF CHILDREN, EASTERN AND 

WESTERN THINKERS 

 

This article presents the psychological views of East and West thinkers in the upbringing of the child, 

in which the peculiarities of the formation of social psychological adaptation of the child and the non-

negative psychological development that occurs in the child in this process cover the relationship of parents 

with children, the relationship of parents and children, the influence of the relationship 

Keywords: constructive dialogue, Correctional disorder, social taraccidity, attitude, aggressiveness, 

stubbornness, timidity, social psychological adaptation. ethnopsychology , Soviet culture, collective 

unconscious, popular culture, parental and child attitudes. 

 

Кириш. 

Шарқ мутафаккирларининг илмий-маданий меросини ўрганар эканмиз, уларда баѐн қилинган 

оилавий турмуш қоидалари, ундаги шахслараро муносабатлар маданияти, фарзанд камолоти, эркак 

билан аѐл муносабати, инсоний фазилатларнинг шаклланиши ҳақидаги қимматли фикрлар Шарқ 

халқлари, хусусан, ўзбек халқининг оғзаки ижоди, эпосининг (ўзбек халқ мақоллари, эртаклари, 

достонлари, афсоналари, ривоятлари) узвийлиги асосида таркиб топган илмий-маданий мерос 

эканлигини кўрамиз. 

Халқ оғзаки ижоди ва диний ғоялар ҳамда ҳикматномалар оғзаки тарзда авлоддан-авлодга ўтиб 

сайқаллашган ҳолда сақланиб келган бўлса, халқимиз орасидан етишиб чиққан донишманд ва 

алломалар эса ана шундай қимматли маълумотларни халқ анъаналари ва қадриятларига таянган ҳолда 

ўз асарларида ѐритган ҳолда илмий-маданий мерос сифатида келгуси авлодлар учун қолдирганлар. 

Улардан бири - жаҳон илм-фани ҳазинасига муносиб ҳисса қўшган мутафаккир олим Абу Наср 

Форобийдир. 

Форобийнинг инсон камолоти, унинг жамиятдаги, оиладаги ўрни, ѐшларнинг вояга етишига 

таъсири тўғрисидаги фикрлари, инсонлар жамоасидаги ўзаро ҳамжиҳатлик, ѐрдам ҳақидаги 

ҳикматлари ҳозирги оилавий турмуш масалаларини ечишда, ундаги муносабатларни тўғри йўлга 

қўйишда фаровон турмуш кечириш учун дастуриламал бўлиб хизмат қилади. 

Шарқ мутаффаккирларидан Абу Райҳон Беруний (973-1048) ўз ижтимоий қарашларини акс 

эттирган яхлит ижтимоий таълимот яратмаган бўлса-да, лекин у ижтимоий масалалар бўйича ўзининг 

нуқтаи назарини кўпгина қомусий асарларида изҳор этишга ѐки улар юзасидан танқидий фикрлар 

айтишга ҳаракат қилган. Абу Райҳон Берунийнинг муайян қарашлари оилавий турмуш, оила ва 

никоҳ, оилавий қадриятлар ва унинг аъзолари ўртасидаги муносабатларига хосдир. 

Холбуки, оилада она ва бола муносабатларини ташкил этишда, минг йиллар давомида 

аждодларимиз амал қилиб келган, халқимиз руҳиятига, турмуш тарзи, урф-одатларига сингиб кетган, 

Қодирий ўз асарларида ѐзиб кетган каби, шундай қадриятларимиз борки, улар фақат оилада ота-

оналар ва болалар ўзаро муносабатларининг ижобий шаклланиши ва ривожланишини таъминлабгина 

қолмай, балки халқимиз, миллатимизни дунѐга танитган юзлаб, минглаб буюк алломаларнинг етишиб 

чиқишига ҳам замин бўлган.  

Бу ҳолатни атоқли психолог олим, аналитик психология асосчиси Карл Густав Юнг ―жамоа 

онгсизлиги‖ (архетиплар) деб атаган. Унинг таъкидлашича, одам руҳиятида нафақат индивидуал 

онгсизлик, балки, мазмуни ўтмиш аждодлардан мерос қилиб олинган архетиплар (жамоа онгсизлиги) 

сезиларли роль ўйнайди. Айнан шу каби жамоа онгсизлиги бизнинг миллат (авлод) мисолида қандай 

намоѐн бўлишини кўриб чиқамиз. 

Минг афсуслар бўлсинким, яқин ўтмишимиз бўлган, 70-80 йиллик мустабид тузум даврида 

―ягона совет халқи‖, ―совет маданияти‖ни шакллантиришдек машъум ғоялар таъсири остида 

халқимиз (нафақат, битта халқ, балки бутун иттифоқ таркибига киритилган юзлаб халқлар, 

миллатлар), аждодларимиз минг йиллар мобайнида амал қилиб келган кўплаб урф-одатлар, миллий 

қадриятлар ―эскилик сарқитлари‖ сифатида унутилиб юборилаѐтган эди.  

Амалий-назарий кисм. 

Ота-она ва фарзандлар муносабати, айниқса, ўсиб келаѐтган ѐш авлоднинг руҳий ривожланиш 

жиҳатлари энг нозик ва энг кўп вақт, меҳнат талаб қиладиган, ўта мураккаб масаладир. Лекин ҳар бир 

авлод, ҳар бир одам, ҳар бир оила бу масалани мақсадга мувофиқ ҳал этилишига ўз улушини 

қўшишга ҳаракат қилса, кутилган натижага эришиш эҳтимоли ортади. Албатта, ўтмиш 

мутафаккирлари, уламолар, олимлар, мутасадди ходимларнинг бу борада ўзлари айтган салмоқли 

сўзлари бўлган. Бугунги кун фуқаросининг, ота-онанинг вазифаси, бу майдонда юзага келиши 

эҳтимол бўлган муаммони ўз ҳолига ташлаб қўймай, унга беъэтибор бўлмай, имкон қадар ечимини 

топишга интилишдан иборат.     

Буюк бобокалонимиз Амир Темур: ―Ҳар жойнинг ўз қоидалари ва тамойиллари бор. У ўз 

қоидалари, тамойилларини жорий этиши, уни халқ онгига чуқур сингдириши осон кечадиган, бир-

икки йилда бажариладиган иш бўмагани боис бу борада бирор-бир натижага эришиш душвор. У ѐки 

бу мамлакатнинг асрлар оша шаклланган, сайқал топган қадриятларини ўзгартириш осон иш эмас‖ – 

деб таъкидлаганларидек, минг йиллар давомида халқимиз онг остидан ўрин олган, ―жамоа 

онгсизлиги‖, миллий қадриятларимиз авлодлар оша навбатдаги авлодларда қайта тикланаверади.  

Ўзбекистон Республикаси Президентининг 2018 йил 27 июнда қабул қилган № ПФ-3808-сонли 

―Ўзбекистон Республикасида оила институтини мустаҳкамлаш концепциясини тасдиқлаш 

тўғрисида‖ги Фармонининг ―Оилаларда ота-она ва фарзандлар, эр ва хотин, қайнона ва келин 

ўртасидаги муносабатларни яхшилаш, ҳамда улар орасида низоли, оғир турмуш шароитини амалий 

хал қилиш механизмларини жорий этиш‖ бўйича белгиланган чора-тадбирларнинг 23-банди 

ижросини таъминлаш борасида Республикамиз турли вилоятларида олиб борган илмий 

тадқиқотларимизда, ўрганилган низоли ва оғир турмуш шароитига дуч келган оилаларда миллий 

қадриятларимизга амал қилмаслик, уларда оилаларнинг, айниқса, оталарнинг тарбиявий роли 

сезиларли даражада пасайгани, оила аъзоларида, шунингдек, ѐш оналарда ―оммавий маданият‖га 

мойиллик кучли эканлиги кузатилди.    

Афоризмларда: ―Ҳар бир авлод ўз оталари устидан киноя қилади, боболари устидан кулади ва 

аждодларидан фахрланади‖ – деб ѐзилганидек, улар билан олиб бориладиган маърифий, тарғибот 

ишларини ташкил қилишда, асосий эътибор аждодларимиз урф-одатларига, миллий қадрият-

ларимизга қаратилса, бундай тадбирларнинг самараси юқори бўлади.  

Лев Толстой ―Барча бахтли оилалар бирдек бахтли, ҳар бир бахтсиз оила ўзича бахтсиздир‖ 

деганидек, деярли барча муваффақиятли оилаларда, миллий қадриятларга эътиборнинг юқорилиги, 

уларни билишлари, ўрганиб боришлари, кундалик ҳаѐтида уларга амал қилиши, оила аъзоларининг 

оиладаги анъанавий мавқеи, уларнинг ўзаро муносабатларида анъанавий турмуш тарзига ҳурматнинг 

юқорилиги кузатилди. Муваффақиятсиз оилаларда эса, аксинча, миллий қадриятларга хурматсизлик, 

уларни менсимаслик, ғарбона ―оммавий маданият‖га мойилликнинг кучлилиги сезилади. 

Оиланинг,айниқса, оталарнинг оиладаги тарбиявий  кучининг заифлашиб кетганлиги яққол намоѐн 

бўлмоқда. Муаммонинг энг аянчли жиҳати айнан шу жараѐнларни шу оилада ўсаѐтган, 

тарбияланаѐтган фарзандлар кўриб турибди, уларнинг мурғак онгги шундай муҳитда шаклланяпти. 

Халқимизнинг: ―Қуш уясида кўрганини қилади‖, деган нақли тарбия масаласида оиланинг роли на 

қадар юқори эканлигига далолат беради. Шунинг учун ҳам бугунги ота-оналарни мақсадга мувофиқ 

тарбиялаш, эртанги фуқаро ижтимоийлашуви муаммосининг ижобий хал этилиши демакдир. 

Тадқиқотда аниқланган жиҳатлардан яна бир у ѐки бу ҳудуд, тоифа оилаларида азалий 

шаклланиб келинган, улар учун деярли қадрият (―архетип‖)га айланиб қолган миллий, маҳаллий урф-

одат, анъаналар, расм-русмларга муносабат ўртасида тафовутларнинг кузатилишидадир. Оилавий 

муносабатларда юзага келадиган низоли вазиятлар ва оғир турмуш тарзининг муваффақиятли ечими, 

шу жараѐнлар иштирокчиларининг ―жамоа онгсизлиги‖, ―архетиплари‖, бошқача қилиб айтганда, 

минг йиллар давомида халқимиз ўртасида шаклланиб қолган миллий қадриятларимизга 

муносабатларига, уларга қай тарзда амал қилишларига боғлиқ. Бу ишга халақит қиладиган асосий 

омиллардан бири, низоли вазиятлар иштирокчиларининг миллий қадриятларимиз, миллий урф-

одатлар, анъаналардан бехабар эканлиги ѐки уларни тан олмаслик, ҳатто қабул қилмасликларидадир. 

Айнан шу ҳолат, хусусият туфайли кўплаб сақлаб қолиниши мумкин, ҳатто зарур бўлган оилалар 

барбод бўлмоқда. Бунга мутлақо йўл қўйиб бўлмайди. ―Касалликни даволагандан кўра, олдини олиш 

осон‖, дейилганидек, бундай ҳолатларни олдини олган афзал. Бунинг учун, ѐшларни оилавий ҳаѐтга 

тайѐрлашда, нафақат ѐшларни, балки бугунги кун оиласидаги оилавий муносабатлар 

иштирокчиларининг барчасини ҳозирги замон оиласи ҳақидаги, унинг мустаҳкамлигини 

таъминлашда миллий қадриятларнинг ўрни, никоҳ-оила муносабатлари динамикаси, эволюцияси ва 

ҳозирги замон оилавий ҳаѐти хусусиятлари, бундай қадриятлар генофонди ҳақидаги билимлардан 

боҳабар қилиб бориш зарур.  

Бизнинг назаримизда, айнан шу омил оилалар мустаҳкамлигини таъминлашнинг асосий 

механизмларидан бири бўлиб хизмат қилади. Чунки, бу ўзбек оиласи учун ҳос ―архетип‖ вазифасини 

бажаради. Уни оқилона йўлга қўйиш ва бошқариш орқали кўплаб кўнгилсизликларнинг олдини 

олинишини таъминлайди.  

Ёшларни оилавий ҳаѐтга тайѐрлашда шу омилларга нисбатан бўлган муносабатни мақсадга 

мувофиқ тарбиялаш, уларни адекват англаш, улар билан ғурурланиш ва шу каби қадриятлар 

заминида оилавий муносабатларни бошқариш зарур. Бундай қадриятларни, узоқ европа ѐки қадимий 

Рим, Юнонистондан эмас, балки шу фуқаро яшаѐтган ҳудуд, шу этноснинг ўтмиши, унинг аждодлари 

мисолида бериш зарур. Яъни уларга бериладиган маълумотлар улар ―тушунадиган, қабул қиладиган‖, 

уларнинг архетипларига монанд бўлиши керак.  Президентимиз Шавкат Мирзиѐев: ―Илм-фанда 

халқимиз манфаатларига хизмат қиладиган ўз йўлимизни топмасак, эртага ѐшларимиз бизни 

кечирмайди‖, - деб таъкидлаганларидек, халқимиз манфаатларига хизмат қиладиган маълумотларни 

тайѐрлаб, улар эътиборига ҳавола этиш лозим.  

Тадқиқотимиз жараѐнида, бир синалувчи йигит, миллий қадриятларимиз ҳақида етарлича 

билимга эга эканлигини таъкидлаб, ўтмиш алломаларимиз, жумладан, Заҳириддин Муҳаммад Бобур 

ҳақида унинг набираси Акбаршоҳ ҳақида, ҳатто булар ҳақида ҳиндларнинг буюк мутафаккири (ҳинд 

халқи отаси) Жавоҳарлал Неру ҳам юқори даражада ижобий фикрлар билдиргани айтиб ўтди. Гап 

―Тож Маҳал‖ ҳақида кетганда, уни Акбаршоҳ эмас, унинг невараси Аврангзеб қурдиргани, у эса, у 

қадар яхши одам (шоҳ) бўлмаганлигини таъкидлади. Аврангзебни яхши одам бўлмаганлигини, унинг 

тахтдан воз кечганлиги билан  асослайди. Ҳолбуки, французларнинг қироли Людовик XIV ҳам 

тахтдан воз кечган. Лекин бирорта француз уни яхши одам бўлмаган деб айтмайди. Ҳатто у 

етиштирган карамларини дунѐга машҳур қиладилар. Бизнинг ѐшларимиз эса, ―Тож Маҳал‖дек, 

дунѐнинг саккизинчи мўъжизасини яратиб қўйган аждодимизни ―яхши одам бўлмаган‖ деб баҳолай-

дилар. Бу ҳолатни, улар ўқиган китобларида, манбаларида шундай ѐзилганлиги билан асослайди. Бу 

билан шу билимларни билган йигитни эмас (бундай билимларга мутлақо эга бўлмаганлар қанча), 

балки улар ўқийдиган манбаларда зарур маълумотларнинг йўқлигини айблаш лозим. 

Шунингдек, Термиз атрофидаги ―Султон Саодат‖ ѐки ―Қирқ қиз‖ мадрасалари, мақбаралари 

кабилар ҳақида шу атрофда яшовчи ўқувчилар деярли маълумотга эга эмаслар. Ҳолбуки, булар, 

бугунги кун тушунчаси билан айтилганда, бундан минг йиллар муқаддам бизнинг заминимизда 

нафақат ―Мамун‖ академияси, балки ―Хотин-қизлар академияси‖ ҳам фаолият кўрсатганлигига 

далилдир. Бунинг ўзи ҳам бир қадрият. ―Хоразмда (Урганчда) Замаҳшарий, Ал-Хоразмий, 

Самарқандда Ал-Бухорий, Фарғонада Ахмад ал-Фарғоний, Бурхониддин Марғиноний, Андижонда 

Заҳириддин Муҳаммад Бобур кабилар ҳақидаги маълумотларни халқимизга хизмат қиладиган тарзда 

тайѐрлаб, ўсиб келаѐтган ѐшларимизга миллий қадриятлар сифатида етказилиши лозим. Бу ишларни 

ҳозир биз қилмасак, ―келажак авлод бизларни кечирмайди!‖. 

Буюк тафаккур эгаси, ғарбда ―Авиценна‖ номи ила кенг шуҳрат қозонган олим – Абу Али ибн 

Синонинг оилавий муносабатлар масалаларига оид қарашлари ҳам ўзига хослиги билан фарқланиб 

туради. Унинг ―Китоб ал-қонун фит-тиб‖ (―Тиб қонунлари китоби‖), ―Донишнома‖(Билим китоби‖), 

―Рисолаи ишқи‖, ―Ахлоқ ҳақидаги рисола‖, ―Уй хўжалиги‖, ―Ахд рисоласи‖ каби қатор асарларида 

табобат масалалари қаторида ота-она ва фарзандлар ўзаро муносабатларига доир қимматли 

мулоҳазалар ҳам келтириб ўтилган. ―Оилада фарзандлар ахлоқининг шаклланишига, - дейди ибн 

Сино, эр-хотиннинг бир- бирига бўлган муносабати, бир-бирини ҳурмат қилишлари ижобий таъсир 

кўрсатади‖. Аллома оналарга бола тарбиясини турли шароитда маълум изчиллик ва тартиб билан 

олиб бориш ҳақида маслаҳатлар бериб, шу билан бирга у оталарнинг ҳам бурч ва вазифаларини 

белгилаб беради. Ибн Синонинг фикрича, эркак киши оиланинг бошлиғи бўлгани учун, у оиланинг 

энг зарур талабларини бажариши лозим, нимаики ваъда қилган бўлса, ўз ваъдаси устидан чиқиши 

шарт. Ибн Синонинг таъкидлашича, ҳамма вақт боланинг истаган нарсасини муҳайѐ қилишга, 

истамаганини узоқлатишга тайѐр туриш керак. Мақсадга эришиш учун ўрни билан болаларни 

мақташ, жоиз топилса жазолаш ҳам кераклигини кўрсатиб ўтади. Ибн Сино бола тарбиясида 

умуминсоний тамойилларнинг қўлланишини ѐқлаб чиқиб, ота-оналар болаларини шахсий ибратлари 

орқали вояга етказишлари кераклигини уқтиради. Ота-она давлат бошлиғими, ѐки оддий фуқароми, 

барибир, бола тарбияси учун масъулдирлар, жамиятда тутган мавқеидан қатъий назар, бола тарбияси 

уларнинг бирламчи вазифасидир , - деб ѐзади аллома. 

ХI асрнинг буюк мутафаккири Юсуф Хос Ҳожиб қаламига мансуб -―Қутадғу билиг‖ (―Саодатга 

бошловчи билим‖) китобида илм-маърифат, одоб- ахлоқ, давлатни бошқариш йўл-йўриқлари, оила ва 

оилавий муносабатлар ҳақидаги кенг қамровли қарашлар ва таълимотлар ўз аксини топган. Унинг 

фикрича, инсон учун буюк бахт бу фарзанд кўриш ва унга тарбия беришдир. Фарзанд тарбияси ҳар 

бир ота-онага жуда катта масъулият юклайди. Ота-она, айниқса, ота оилада фарзанд тарбиясига 

эътибор бермоғи лозимлиги ҳақида аллома ўз асарида таъкидлаб, шундай дейди: ―Ота болани назорат 

қилиб, (турли ҳунарлар) ўргатиб ўстирса, (улар) улғайгач ўғил қизим (бор) деб, севинади‖. 

Фарзандларни яхши тарбия қилмоқ ҳар бир ота-онанинг ҳам қарзи, ҳам фарзи эканлиги асарда кенг 

ѐритилган. 

Миллий маънавиятимиз даҳоси, ғазал мулкининг султони Алишер Навоий асарларида оила ва 

ундаги шахслараро муносабатлар ҳақидаги фикрларининг умуминсоний аҳамиятга эга бўлган муҳим 

жиҳатларидан бири фарзандлар томонидан ота-оналарни ҳурмат қилишлари ҳақидаги масаладир. У 

ота-она хизматини бажо келтириш, улардан бирини иккинчисидан ортиқ  кам билмаслик фарзандлар 

учун саодат келтиришини алоҳида таъкидлаб шундай дейди: ―Тарбиянинг яна бири ота-онани ҳурмат 

қилиш, буни бажариш унинг (фарзанд)учун мажбуриятдир. Бу иккисига хизматни бирдек қил, 

хизматинг қанча ортиқ бўлса ҳам, кам деб бил, дейди. 

Хулоса. 

Шарқ мутафаккирларининг маънавий меросидан бундай мисолларни узоқ давом эттириш 

мумкин. Кўриниб турибдики, оила ва унга доир муаммолар масаласига Шарқ мутафаккирлари ва 

маърифатпарвар зиѐлилари алоҳида эътибор билан қараганлар. Уларнинг асарларида оиланинг 

муқаддаслиги, унинг жамият ҳаѐтида тутган ўрни, оиланинг тинчлиги ва фаровонлигини белгиловчи 

муҳим миллий-маданий ва миллий-психологик омиллар кўрсатиб ўтилган. Айниқса, оиланинг 

асосини ташкил этувчи ота ва онада юксак инсоний фазилатлар шаклланган бўлиши, уларнинг 

оилавий бурч ва вазифаларини садоқат билан адо этишлари, бир-бирига меҳрибон ва кечиримли 

бўлишлари оилада тарбия топаѐтган фарзандлар камолини белгиловчи энг муҳим қадрият сифатида 

эъзозланади. 

Юқорида келтириб ўтилган қаби миллий қадриятлар руҳида тарбияланган, руҳиятига миллий 

ғурур сингдирилган йигит-қизлар, ота-оналар ва уларнинг тарбиясини олган болалар ―улардан узоққа 

бормайди.  

“PEDAGOGIK MAHORAT” JURNALI UCHUN MAQOLALARNI 

RASMIYLASHTIRISH TALABLARI 

 

“PEDAGOGIK MAHORAT” ilmiy jurnali mualliflari diqqatiga! 

1. ―PEDAGOGIK MAHORAT‖ ilmiy jurnali ilmiy maqolalarni o‗zbek, rus va ingliz 

tillarida chop etadi.  

2. E‘lon qilinadigan maqolalarga bo‗lgan asosiy talablar:  

 ishning dolzarbligi va ilmiy yangiligi;  

 maqolaning hajmi: adabiyotlar ro‗yxati, chizma va jadvallar inobatga olingan holatda 

4-8 betgacha;  

 maqola nomi, annotatsiya (80-90 ta so‗z) va tayanch so‗zlar (8-10 ta) ingliz, o‗zbek va 

rus tillarida keltiriladi.  

3. Maqola boshida UDK (udc.online internet saytidan olishingiz mumkin), mavzu, 

muallifning F.I.O. (to‗liq yozilishi kerak), mualliflar bir nechta bo'lsa, ularning har biri haqida to'liq 

ma'lumotlar berilishi shart, tashkilot, shahar, mamlakat, muallifning e-maili ko‗rsatiladi. Matnda 

kirish qismi, tadqiqot obyekti va qo‗llanilgan metodlar, olingan natijalar va ularning tahlili, xulosa, 

adabiyotlar ro‗yxati, albatta, keltiriladi. Maqolada keyingi 10-15 yilda e‘lon qilingan adabiyotlarga 

havola qilinishi tavsiya etiladi.  

4. Matn uchun: Microsoft Word; Times New Roman, 11 shrift, maqola nomi bosh harflarda, 

interval 1,0; abzas 1,0 sm, yuqori va pastki tomon 2 sm, chap va o‗ng tomon 2 sm.  

5. Agar maqolaga rasm, jadval, diagramma, sxema, chizma, turli grafik belgilar kiritilgan 

bo‗lsa, ular aniq va ravshan tasvirlanishi, qisqartmalarning to‗liq izohi yozilishi lozim. Formulalar 

matnga maxsus kompyuter dasturlarida kiritilishi kerak. 

6. Iqtibos olingan yoki foydalanilgan adabiyot satr osti izohi tarzida emas, balki maqola 

oxirida asosiy matndagi ketma-ketligi asosida umumiy ro'yxatda ko'rsatiladi. Matn ichidagi 

ko'chirmadan so'ng iqtibos olingan asarning ro'yxatdagi tartib raqami va sahifasi kvadrat qavs 

ichida beriladi. Bu o'rinda kitob, to'plam, monografiyalar uchun mualliflarning ism-familiyalari, 

manbaning to'liq nomi, nashr ko'rsatkichi (shahar, nashriyot va nashr yili) ko'rsatiladi. Jurnal 

maqolalari va boshqa davriy nashrlar uchun mualliflarning ism-familiyalari, maqola nomi, jurnal 

nomi, yili va soni, sahifa nomeri ko'rsatiladi. 

7. Maqola matni kamida 70-80 % muallifning shaxsiy izlanishlari natijasiga asoslanishi 

lozim. Topshirilgan maqolalar ―Antiplagiat‖ tizimi yordamida tekshiriladi. 

8. Tahririyatga taqdim qilingan maqolalar tahririyat tomonidan taqrizga beriladi. Maqola 

taqrizdan qaytgach, agar zarur bo'lsa, barcha savol va e'tirozlar bo'yicha muallifga qayta ishlash 

uchun taqdim etiladi. Maqola nusxalari qaytarilmaydi. 

9. Tahririyat maqolani taqrizga yuboradi, taqriz ijobiy bo‗lsa maqola jurnalda chop etish 

uchun qabul qilinadi. Jurnalda anjuman tezislari va ma‘ruzalari chop etilmaydi. E‟lon qilingan 

materiallarning haqqoniyligiga va ko„chirilmaganligiga shaxsan muallif javobgardir.  
10. Tahririyat maqolaga ayrim kichik o‗zgartirishlarni kiritishi mumkin. Yuqoridagi 

talablarga javob bermaydigan maqolalar tahririyat tomonidan ko‗rib chiqilmaydi va muallifga 

qaytarilmaydi.  

11. Ijobiy taqriz berilgan maqola tahririyat tomonidan qabul qilingan sanaladi. Jurnal 

tahririyati maqola matnini qisqartirish va unga tahririy o‗zgartirishlar kiritishga haqlidir. 

12. Yuqoridagi talablarga javob bermaydigan maqolalar tahririyat tomonidan qabul 

qilinmaydi va ko‗rib chiqilmaydi. 

 

Manzil: O‘zbekiston Respublikasi, Buxoro viloyati, 200117, Buxoro shahri, M.Iqbol 

ko‗chasi, 11-uy, bosh bino, 2-qavat, 219-xona.  

Web site: www.buxdu.uz  

E-mail: nashriyot_buxdu@buxdu.uz  

Telegram raqami: +998 (94) 837-18-38. 

